
Pou Piblikasyon Imedyat: 27 jen 2013 

GOUVÈNÈ CUOMO LANSE PWOGRAM SIBVANSYON POU PWOJÈ YO POU SIPÒTE KOMINOTE KI PI 

PWÒP, PI EKOLOJIK NAN NORTH COUNTRY  

$30 Milyon Dola nan Premye Seri Sibvansyon pou Egzekite Pwojè pou Kwasans Entèlijan, Efikasite 

Enèji Amelyore, Djòb Ekolojik ak Rediksyon Gaz Efè Tèmik  

 

Jodi a, Gouvènè Andrew M. Cuomo te anonse $30 milyon dola nan premye seri finansman pou 

egzekisyon plan dirabilite rejyonal, ansanm avèk plan Konsèy Devlopman Ekonomik Rejyonal Mohawk 

Valley fèk apwouve a. Yo te devlope plan yo anba pwogram $100 Milyon Dola gouvènè a pou Kominote 

ki pi Pwòp ak Pi Ekolojik, yon pwojè prensipal ki toupatou nan eta a pou envesti nan planifikasyon 

kwasans entèlijan ak dirabilite. 

 

Gouvènè Cuomo di konsa, “Premye seri finansman an ap mete plan dirabilite chak rejyon nan aksyon. 

Avèk pwogram Kominote ki pi Pwòp ak pi Ekolojik la, rejyon ki toupatou nan eta a devlope kèk plan depi 

anba pou rive anwo, pou pran avantaj sou resous yo epi pou idantifye bezwen yo, pou kreye djòb 

ekolojik pou Nouyòkè yo pandan y ap envesti nan pwojè k ap amelyore efikasite enèji a epitou k ap redui 

polisyon an. Plan sa yo pral ede fasilite ekonomi enèji pwòp nou, epitou y ap amelyore kalite lavi a pou 

tout Nouyòkè yo.”  

 

Plan an, yon gwoup kèk douzèn dirijan minisipal ak òganizasyon te fè, prezante vizyon, bi ak objektif 

rejyon an pou yon fiti dirab, li idantifye yon kantite resous rejyonal epi li fè rekòmandasyon pou pran 

avantaj resous a yo pou amelyore kalite kominote riral yo, jesyon dirab resous natirèl li yo pandan l ap 

devlope ekonomi lokal tounèf la pou atire antreprenè epi pou bay yon bon kalite lavi. 

 

Estatistik plan North Country: 

• North Country gen plis pase 4 milyon ak tè bwa konstriksyon ak prèske 600.000 ak tè pou 

 fè danre. 

• Rejyon an kouvri 24 pousan zòn teren eta a, epoutan li kontribiye a sèlman twa pousan 

emisyon gaz efè tèmik eta a. 

• Rejyon deja an pwodui apeprè 94 pousan elektrisite li nan sous ki renouvlab. 

• Akòz gwo zòn tè ak depandans li sou vwayaj nan otomobil, sektè transpò North Country 

kontribiye a 40 pousan emisyon gaz efè tèmik (GHG) zòn nan, sa ki prezante youn nan pi gwo 

pwoblèm pou rejyon an. Men, rejyon an deja ap fè pwogrè; plis pase 18 pousan pasaje yo te 

rapòte yo vwayaje pou ale nan travay nan ko-vwatiraj, transpò piblik, sou bisiklèt oswa yo mache.  

Rezime plan North Country: 

 

Plan Dirabilite North Country, “Ekonomi Nou,” pran avantaj Vizyon ak Estrateji Devlopman Ekonomik 

Rejyonal North Country, pou detaye yon plan-daksyon pou reyalize ekonomi enèji ki pi ekolojik ak pi 

endepandan nan Eta a epi pou adopte kreyasyon ekonomi lokal fò k ap atire envestisman ki baze sou 

anpil resous natirèl ak resous kominotè.  

• Rekòmandasyon pou enèji renouvlab: Ogmantasyon eksponansyèl itilizasyon byomas kòm 

konbistib pou chofaj tèmik. Avèk plis sistèm chofaj byomas disponib ki bay emisyon fèb, ki gen 

anpil efikasite epi yo manifaktire nan Eta New York, kay tranzisyon, biznis, ak bilding 

enstitisyonèl nan chofaj avèk petwòl enpòte pou chofaj avèk byomas pral kreye djòb lokal ki 

estab nan eksplwatasyon forè, endistri tretman, manifakti ak endistri distribisyon, epi l ap kenbe 

lajan enèji a nan ekonomi lokal la.  

• Rekòmandasyon pou efikasite nan transpò. Amelyore wout ak enfrastrikti transpò yo, epi 

ankouraje kolaborasyon rejyonal.  Estrateji transpò nan Plan an mande kolaborasyon ant konte 

yo pou agrandi wout transpò piblik la; agrandisman enstalasyon laj bann pou ankouraje tele-

kominikasyon ak opòtinite komès sou entènèt epi pou redui distans an mil veyikil yo vwayaje 

(VMT); kreyasyon chwa transpò ki pa chè ditou pou sitwayen yo; amelyorasyon enfrastrikti 

transpò ki la lontan yo; epitou devlope espas entè-modal pou ekspedisyon machandiz avèk yon 

objektif sou chemennfè pou machandiz yo.  

• Rekòmandasyon pou travay agrikòl. Pwoteje ekselan kalite dlo epi devlope agrikilti a ak 

endistri forè yo.   Travay agrikòl ak dlo North Country, ansanm avèk forè yo, teren agrikòl yo ak 

aksè nan pi bon resous lwazi nan Nòdès la, se yon faktè ekonomi, kalite lavi ak devlopman 

kominotè rejyon an. Ogmantasyon nan demann pou danre yo pwodui nan zòn nan ak pou danre 

valè ajoute deja atire jèn kiltivatè yo, pou ogmante kwasans lan, epitou pou agrandi eksperyans 

touris ekonomik, agrikòl ak endistriyèl. Answit, kwasans mache enèji renouvlab nan byomas ki 

ogmante pwodui nan zòn nan ap devlope endistri forè a.  

• Rekòmandasyon pou anba-lavil yo dinamik. Lanse ri prensipal ki la deja yo epi bati kominote 

rezistan. Pifò ti vil ak vilaj North Country te bati sou sa nou ta rele kounye a prensip Kwasans 

Entèlijan – konsantrasyon devlopman nan zòn anba-lavil kote moun ka mache epi ki ofri 

ekipman lokal ak konstwiksyon bilding solid k ap dire lontan. Kominote sa yo konsève valè istorik 

ki gen achitekti ak espas kiltirèl inik epi yo deja ap fè efò lansman ki redui emisyon yo lè yo 

adopte nòm avanse pou efikasite nan enèji ak redui depandans sou vwati.  

 

Plan Dirabilite konplè North Country disponib nan sitwèb http://www.adirondack.org/green/. 

Dapre objektif pwogram Kominote ki pi Pwòp ak pi Ekolojik yo, plan an abòde domèn sijè ki endike anba 

la yo: enèji, transpò, itilizasyon teren ak kominote kote moun ka viv, jesyon dechè, jesyon dlo, 

devlopman ekonomik ak agrikilti/eksplwatasyon forè. Answit, chak gwoup planifikasyon rejyonal te fè 

yon etid sou emisyon gaz efè tèmik (GHG) ki te kalkile dènye emisyon GHG epi ki te prevwa rediksyon 

GHG ki ta sòti nan egzekisyon plan dirabilite a.  

 

Francis J.Murray Jr., Prezidan ak Direktè Jeneral, NYSERDA, di konsa, “Avèk pwogram Kominote pi Pwòp 

ak pi Ekolojik Gouvènè Cuomo a, North Country pral gen gwo amelyorasyon nan devlopman ekonomik 

ak nan byennèt anviwònman kominote li yo. Lè pwogram sa a entegre estrateji pou kwasans dirab avèk 

devlopman ekonomik rejyonal, li kapab kreye plis djòb, pi bon opòtinite ak yon pi bon  kalite lavi pou 

sitwayen rejyon an. 

 

Anpil moun ki konsène te patisipe nan devlopman plan North Country, ansanm avèk 13 manm gwoup ki 

te sòti nan sèt konte, 200 pwofesyonèl ki te aktif nan gwoup travay yo, ak 200 moun ki konsène ki te 

patisipe nan reyinyon piblik yo an pèsòn ak nan webinè.   

 

Reprezantan ki te sòti nan sèt konte North Country Clinton, Essex, Franklin, Hamilton, St. Lawrence, 

Jefferson ak Lewis te alatèt gwoup North Country. Konte Essex te sèvi kòm sipòtè minisipal plan an. 

 

Anthony G. Collins, Prezidan Clarkson University ak Ko-Prezidan North Country REDC, di konsa, “North 

Country vle vin yon premye vil nan ekonomi Enèji Pwòp Eta New York. Plan Kominote ki pi Pwòp ak pi 

Ekolojik la idantifye zòn pou agrandi efò nou yo, epi li sipòte vizyon NCREDC pou kreye ekonomi nan Eta 

a ki pi ekolojik ak pi endepandan. Menmsi van ak enèji idwo-elektrik ap fonksyone byen nan rejyon an, 

plan sa a montre nou anpil espas pou kwasans nan tout enèji renouvlab yo, tankou enèji pou chofaj 

tèmik pou kay ak bilding, epi pou pwodiksyon enèji nan echèl sèvis piblik avèk byomas. Lè nou ankouraje 

revizyon piblik la ak itilizasyon plan sa a, n ap kapab bay nouvo opòtinite epi n ap idantifye pwojè 

priyoritè pidevan pou rejyon an.” 

 

Garry Douglas, Prezidan Chanm Komès North Country ak Ko-Prezidan North Country REDC, di konsa, 

“Plan sa a ap fè anpil bagay an pati non sèlman nan yon fason ki pi pwòp ak pi ekolojik, menm tou nan 

fason ki pi rantab ak pi efikas.  Anmenmtan, li montre fason pou kèk vrè opòtinite ekonomik pou North 

Country ki asosye avèk devlopman enèji renouvlab, pa egzanp, epi li idantifye kèk estrateji ak engredyan 

ki obligatwa, ansanm avèk chwa pou transpò pi pwòp tankou chemennfè. Plan sa a kanpe kounye a 

toutolon Plan Devlopman Ekonomik Rejyonal kòm yon zouti pou konsevwa estrateji, pwogram ak pwojè 

ki byen devlope, epi nou di mèsi pou anpil santèn moun nan rejyon an ki te patisipe nan devlopman li.” 

 

Garrett Dague, Planifikatè Adjwen Konte a, Konte Essex, di konsa, “Sou non Konte Essex, ajans prensipal 

sou pwojè sa a, mwen di mèsi pou anpil santèn moun nan rejyon an ki te patisipe nan yon pwosesis ki 

popilè toutbon. Moun ki konsène yo se te yon melanj gouvènman lokal, dirijan kominote, pwopriyetè ti 

biznis ak gwo biznis ak òganizasyon non-komèsyal, ki te kolabore sou yon plan rejyonal ki montre kijan 

aktivite yo kapab kowòdone pou reyalize rediksyon nan itilizasyon enèji ak nan emisyon gaz efè tèmik, 

ogmantasyon pwodiksyon enèji renouvlab ak devlopman kominote.”  

Pwojè Konsèy Devlopman Ekonomik Rejyonal (REDC) se yon eleman enpòtan nan efò Gouvènè Cuomo 

pou sipòte devlopman ekonomik ak kreyasyon djòb toupatou nan Eta New York. Nan ane 2011, 

Gouvènè Cuomo te kreye 10 REDC pou devlope plan estratejik pandan lontan pou kwasans ekonomik 

pou rejyon yo. Konsèy yo se patenarya piblik-prive ki fòme avèk espè lokal ak moun ki konsène ki nan 

biznis, akademi, gouvènman lokal ak òganizasyon ki pa nan gouvènman. Kòm yon rezilta premye de seri 

sibvansyon konpetitif yo, Leta ap sipòte plis pase 1.450 pwojè devlopman ekonomik ki enpòtan pou 

rejyon an ak pwojè pou lansman kominote a. Pou jwenn plis enfòmasyon sou Konsèy Rejyonal yo, tanpri 

ale sou sitwèb regionalcouncils.ny.gov. 

 

Finansman pou pwogram Kominote ki pi Pwòp ak pi Ekolojik fè pati Pwojè Rediksyon Gaz Efè Tèmik 

Rejyonal. Pou jwenn plis enfòmasyon sou pwogram nan, ansanm avèk enstriksyon sou fason pou 

soumèt pwopozisyon sou sibvansyon yo avèk Aplikasyon Finansman Gwoupe, tanpri ale sou sitwèb 

www.nyserda.ny.gov/Cleaner-Greener.  

 

Pou jwenn plis enfòmasyon sou pwosesis planifikasyon dirabilite North Country, tanpri kontakte Kate 

Fish, Adirondack North Country Association, 518-891-6200 oswa kfish@adirondack.org.  

